ՆԱԽԱԳԻԾ

ԱՐՁԱՆԱԳՐՈւԹՅՈւՆ 
Մաքսային միության մաքսային սահմանով կանխիկ դրամական միջոցների և (կամ) դրամական գործիքների տեղափոխման ժամանակ հանցավոր ճանապարհով ստացված եկամուտների օրինականացմանը (լվացմանը) և ահաբեկչության ֆինանսավորմանը հակազդելու մասին 2011 թ. դեկտեմբերի 19-ի պայմանագրում փոփոխություններ կատարելու մասին

Եվրասիական տնտեսական միության անդամ-պետությունները, այսուհետ՝ անդամ-պետություններ,
հիմք ընդունելով Եվրասիական տնտեսական միության մասին 2014 թ. մայիսի 29-ի պայմանագիրը,
հաշվի առնելով Եվրասիական տնտեսական միության մաքսային օրենսգրքի մասին 2017 թ. ապրիլի 11-ի Պայմանագրի դրույթները
համաձայնեցին հետևյալի մասին.
Հոդված 1. 
Մաքսային միության մաքսային սահմանով կանխիկ դրամական միջոցների և (կամ) դրամական գործիքների տեղափոխման ժամանակ հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման դեմ պայքարի մասին 2011 թ. դեկտեմբերի 19-ի պայմանագրում կատարել հետևյալ փոփոխությունները. 
1) Տեքստում, բացառությամբ նախաբանի առաջին պարբերության, 11-րդ հոդվածի և եզրափակիչ մասի, «Կողմ» բառը համապատասխան թվով և հոլովով փոխարինել «անդամ-պետություն» բառերով՝ համապատասխան թվով և հոլովով, «այս Կողմի» բառերը փոխարինել «այս անդամ-պետության» բառերով, 
2) հոդված 1-ում.
2-րդ ենթակետում «ընդունող Կողմերը» բառերը փոխարինել «ընդունող Եվրասիական տնտեսական միության անդամ-պետության (այսուհետ, համապատասխանաբար՝ անդամ-պետություն, Միություն)» բառերով,
4-րդ ենթակետում «Մաքսային միության կամ օտարերկրյա պետություններում (օտարերկրյա պետությունների խմբում)» բառերը փոխարինել «կամ Միության անդամ չհանդիսացող պետություններում (պետությունների խմբում)» բառերով,
5-րդ ենթակետը «իրականացվող գործողություններ՝» բառերից հետո ավելացնել «Միության մաքսային սահմանով տեղափոխվող» բառերով,
3) հոդված 2-ի առաջինից երրորդ պարբերությունները շարադրել հետևյալ խմբագրությամբ.
«Անդամ-պետությունների մաքսային մարմինները, համագործակցելով անդամ պետությունների իրավապահ և իրավասու մարմինների հետ, միջոցներ են ձեռնարկում Միության մաքսային սահմանով կանխիկ դրամական միջոցների և (կամ) դրամական գործիքների տեղափոխման ժամանակ հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման դեմ պայքարի ոլորտում (այսուհետ՝ կանխիկ դրամական միջոցների և (կամ) դրամական գործիքների տեղափոխում)՝ սույն Պայմանագրի և Եվրասիական տնտեսական միության մաքսային օրենսգրքի համաձայն:
Անդամ-պետությունների մաքսային մարմինները կանխիկ դրամական միջոցների և (կամ) դրամական գործիքների տեղափոխման նկատմամբ հսկողությունն իրականացնում են ուղևորային մաքսային հայտարարագրում կամ ապրանքային հայտարարագրում ներկայացված տվյալների օգտագործմամբ՝ Միության իրավունքի մաս կազմող և մաքսային իրավահարաբերությունները կարգավորող միջազգային պայմանագրերի և ակտերի, ինչպես նաև նման հսկողություն իրականացնող անդամ-պետության մաքսային օրենսդրության համաձայն:
[bookmark: _GoBack]Եթե կանխիկ դրամական միջոցներ և (կամ) դրամական գործիքներ տեղափոխող անձը (այսուհետ՝ կանխիկ դրամական միջոցներ և (կամ) դրամական գործիքներ տեղափոխող անձ) ուղևորային մաքսային հայտարարագրում կամ ապրանքային հայտարարագրում չի նշում այն տեղեկությունները, որոնց նշելը պարտադիր է ըստ Միության իրավունքի մաս կազմող և մաքսային իրավահարաբերությունները կարգավորող միջազգային պայմանագրերի և ակտերի, ապա անդամ-պետությունների մաքսային մարմինները մերժում են ուղևորային մաքսային հայտարարագրի կամ ապրանքային հայտարարագրի գրանցումը՝ Եվրասիական տնտեսական միության մաքսային օրենսգրքի համաձայն:»,
4) 4-րդ հոդվածի տասներորդ պարբերությունում հանել «Մաքսային միության մաքսային սահմանով» բառերը,
5) 5-րդ հոդվածում.
առաջին պարբերությունում «Մաքսային միության Հանձնաժողովի որոշմամբ հաստատված» բառերը փոխարինել «Եվրասիական տնտեսական հանձնաժողովի կողմից սահմանված» բառերով,
երկրորդ և յոթերորդ պարբերություններում «որի» (которой) բառը փոխարինել «որի» (которого) բառերով,
ութերորդ պարբերությունում.
 «լիազորված» բառը հանել,
«անձի կամ» բառերից հետո ավելացնել «կանխիկ դրամական միջոցների և (կամ) դրամական գործիքների տեղափոխումը կասեցրած մաքսային մարմնի անդամ-պետության օրենսդրությանը համապատասխան հաստատված լիազորություններով օժտված»,
«սեփականությունը» բառերից հետո ավելացնել «(եկամուտը)» բառը,
«որի» (которой) բառը փոխարինել «որի» (которого) բառերով,
իններորդ պարբերությունում.
«սեփականություն» բառերից հետո ավելացնել «(եկամուտը)» բառը,
«որի» (которой) բառը փոխարինել «որի» (которого) բառերով,
տասներորդ պարբերությունում «Մաքսային միության մաքսային տարածքով» բառերը հանել,
6) 6-րդ հոդվածի առաջին պարբերությունում ««Կանխիկ գումարների և (կամ) դրամական գործիքների հայտարարագիր» կոչվող՝ ուղևորների մաքսային հայտարարագրում ներառված» բառերը փոխարինել «մաքսային հայտարարագրման ենթակա կանխիկ դրամական միջոցների և (կամ) դրամական գործիքների վերաբերյալ ուղևորային մաքսային հայտարարագրում նշված» բառերով, «Մաքսային միության» բառերը փոխարինել «Միության» բառով,
7) 8-րդ հոդվածը շարադրել հետևյալ խմբագրությամբ.
«Հոդված 8.
Սույն Պայմանագրի մեկնաբանման և (կամ) կիրարկման հետ կապված վեճերը լուծվում են Եվրասիական տնտեսական միության մասին 2014 թ. մայիսի 29-ի պայմանագրով սահմանված կարգով:»,
8) 10-րդ հոդվածում «Կողմերի համաձայնությամբ» բառերը փոխարինել «Անդամ-պետությունների փոխադարձ համաձայնությամբ» բառերով:
Հոդված 2. 
Սույն Արձանագրությունն ուժի մեջ է մտնում անդամ-պետություններում Արձանագրության ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումը ավանդապահի կողմից դիվանագիտական ուղիներով ստանալու պահից: 
Կատարված է՝ _______________ քաղաքում, 201__ թ. ________ «___» -ին, մեկ բնօրինակով ռուսերեն լեզվով:
Սույն Արձանագրության բնօրինակը պահպանվում է Եվրասիական տնտեսական հանձնաժողովում, որը, հանդիսանալով սույն Արձանագրության ավանդապահ, յուրաքանչյուր անդամ-պետությանը կտրամադրի դրա վավերացված պատճենը: 

	Հայաստանի Հանրապետության անունից
	Բելառուսի Հանրապետության անունից
	Ղազախստանի Հանրապետության անունից
	Ղրղըզստանի Հանրապետության անունից
	Ռուսաստանի Դաշնության
անունից



